
1. Sarrera

Amorebieta-Etxanoko herritarren bizi-baldintzak hobetzeko 
asmoz EH Bildu Zornotzak ezarri nahi dituen ideia, neurri eta 

proiektu nagusien zerrenda topatuko duzue ondorengo lerroetan. 
Bistakoa da, ekimen horiek guztiak gauzatzeko zehaztapen 
gehiago eta eragile politiko eta sozial ezerbinen arteko akordioak 
ezinbestekoak izango direla. Alabaina, dokumentu honen helburua 
da herritarrei modu arin batean jakinaraztea zein den gure plana 
Amorebieta-Etxano eraldatzeko eta eraldaketa hori udalgintzatik 
nola egingo dugun azaltzea.

2. Erronka demokratikoa
Gobernantza kooperatiboa da gure egiteko modua. Eredu horren 

ezaugarri nagusia da administrazioa eta herritarrak barne hartzen 
dituen erabakiguneen eraikuntza. Helburua da udalerriaren 
etorkizuna komunitatean (horizontalean) erabakitzeko gune bat 
ahalbidetzea.

2.1. Gobernantza eredu berria
 » Auzo alkateen figura sortu behar da, adibidez, Barruti-

alkatea.

 » Herria zonaldetan banatuko da. Herrigunetik kanpoko 
auzoak, haien ohiko antolaketa kontuan izanik, erraz 
multzokatzen dira. Herri barruan, adibidez, hauteskunde-
barrutien sistema erabiltzeko aukera dago.

 » Barruti baten elkarrengandik apur bat aldenduta dauden bi 
gune egotekotan, Tantorta eta Astepe, esate baterako, kasuan 
kasu ikusiko da nola jokatu.

 » Barruti bakoitzak bere ordezkaria nor izango den aukeratuko 
du.

 » Barruti bakoitzak gaiak eztabaidatzeko proposatutako 
metodologia (eranskinetan azalduta) erabili dezake 
aurrekontuetan proiektuak proposatzeari begira. Eta 
udaletxeak, barrutietatik proiektu proposamen asko 
datozenean, beste horrenbeste.

0, 1. ETA 2. FASEAK: Diseinua eta prestaketa

• Prozesuaren aurreproiektua idaztea. Behin adostuta, proiektu bilakatuko da, 

eta aurrekontuetara joango da adostutako prozesua.

Prozesuaren

edukia

1. Ezaugarriak eta metodologia, urratsez-urrats

2. Gaia

3. Gaian hitza hartu nahi dutenak

4. Epeak

5. Faseak

• Komunikazio-plana diseinatzea eta abian jartzea, hainbat kanaletan oinarrituta.

•  Proposamen bakoitzak aurkezle/defendatzaile bat izango du, proiektuaren 

beharren, onuren eta abarren inguruko azalpenak emateko. Azalpen horiek 

grabatu egingo dira (bideo/audio aktak).

•  Aurkezpenaren grabazioekin batera, dokumentu guztiak eskuragarri izango 

dituzte eztabaidan parte hartuko duten herritarrek.

5

3. ETA 5. FASEAK: PARTE-HARTZAILEAK

PARTE-HARTZAILEAK gai bakoitzaren kontsultan, generoen zein herrian egon
daitezkeen kolektiboen (elkarteak, gazteak, jubilatuak…) arteko oreka kontuan

hartuta.

Bi aukera:

1. Lagin errepresentatibo baten bidez: 18 urtetik gorako pertsonen (50) kopuru
jakin  baten  PARTE-HARTZEA,  betiere  BORONDATEZKOA,  ORDEZKARI
POLITIKOEN eta TXOSTENGILE gisa inskribatutako pertsonen kasuan izan
ezik.

2. Prozesu irekia, kopuru mugarik gabe. Kasu honetan baliabideak ondo esleitu
behar  dira.  Batez  ere,  herri  erreferendum  tankera  izan  dezaketen  gaiekin
erabili  ohi izan da hau, afera herri osoan zentralizatzen denean -iraganean,
adibidez, Zentral Termikoa izan zen moduan-.

6

4. eta 6. FASEAK: EZTABAIDAGAIEN ETA HIZLARIEN ERREGISTROA 

ETA EZTABAIDAREN OSTEKO AZKEN TXOSTENA.

Epeak: Kasu bakoitzaren arabera zehaztuko dira.

Buzoi fisiko bat udaletxean, eta beste bat birtuala udalaren web-orrian.

•  Hala nahi duten pertsona, alderdi, talde, elkarte, iritzi korronte eta abar 

guztiak erregistratu daitezke, hizlari gisa joateko eta, horrela, parte-hartzaileei 

gaiari/gaiei buruz dituzten ikuspuntuak adierazteko.

•  Erabakitzeko orduan parte-hartzaileei informazio guztia eman behar zaie, azken

txostena eztabaidatu eta landu ahal izan dezaten eta proposamenak 

planteatutako gaiei eskaini ahal izan diezazkieten.

•  Txostenean erabakiaren nondik norakoak azaldu behar dira, nola hartu 

den erabakia, zein irizpide erabili den, berau onartua zein baztertua izan 

arren.

PARTAIDEAK

PARTE-HARTZAILEA

INFORMAZIOA

7

GOBERNANTZA KOOPERATIBOA

- Hezkuntza, gazteena, adineko pertsonena… beharrezkoak diren kontseiluak 

sortu.

-  Udalak ohikoak dituen azpikontratazioak murrizten joatea, zerbitzua bere 

gain hartuz.

- Zelaietako aparkalekuari irtenbide funtzional bat eman.

- Jai batzordeak.

GOBERNANTZA FEMINISTA

- Berdintasun kontseilu herritarra emakumeen parte-hartzea sustatzeko eta 

emakumeen eta gizonen arteko benetako berdintasun eraginkorra lortzea 

helburu duten politika publiko zein egitasmoen inguruan hausnartu, horiek 

landu eta erabakitzeko espazio horizontal bat sortuz.

8

MEMORIA HISTORIKOA

- Amorebieta-Etxanoko memoria historikoaren errelatoa egin. Udalak 

dokumentazioen kopiak eskuragarri izatea.

- Amorebieta-Etxanoko udal artxibo historikoa sortu.

- Amorebieta-Etxanoko Historia liburua egin eta zabaldu ikastetxeetan: 

Sorrera, Nafarroa erreinuaren guda, guda karlistak, gerra zibila…

- Ondarea babestu.

3. Erronka ekosoziala
3.1. Energia komunitate lokala

Udala irabazi asmorik gabeko energia komunitate 
kooperatiboaren bultzatzailea izango da. Trantsizio energetikoa 
sustatuko du, modu parte hartzaile, demokratiko eta kolektiboan.

Udalean, energia bulegoa jarriko da martxan:

 » Udalak energia kontsumoa murrizteko neurriak hartuko ditu 
eraikin, instalazio eta argiteria publikoan.

 » Herritarrak energia aurrezpenean trebatzeko ikastaroak 
antolatuko dira.

 » Pobrezia energetikoan dauden familiei laguntzeko gakoa 
izango da energia burujabetza. Udalak autokontsumoa 
bultzatuko du herritarren artean eta beharrezko baliabideak 
eskainiko ditu.

3.2. Politika klimatikoak
Basogintza eta nekazaritza eredu berri baterako, Udalak urteko 

aurrekontuaren %0,5 (200.00€ inguru) bideratuko du lurzoruen 
erosketarako (bai baso lurrak, bai nekazal lurrak). Lurzoruok 
Eraztun berdea sortuko dute Amorebieta-Etxano inguruan, bertako 
basoekin batera.

Eraztun berdeak hainbat ingurugiro onura ekarriko du: babes 
hidrikoa, bioaniztasuna, lurzoruen babesa, CO2 aztarna murriztea, 
paisaiaren hobekuntza eta aisialdirako espazioen sorkuntza, 
besteak beste.

 » Bere jabetzakoak diren lurzoruen kudeaketa aktiboagoa 
egingo du Udalak, Aldundiaren esku utzi beharrean:

 » Baso lurretan, monolaborantza arloak bertoko baso 
autoktonoengatik ordezkatuko dira eta kudeaketa 
eredu berriak aztertuko dira.

 » Nekazal lurrak produktore gazteen esku jarriko dira.

Maite duzun Amorebieta-Etxano

 » Udal lurzoruek balio pedagogikoa izango dute: 
borondatezko lanarenbitartez bertoko basoa 
landatzea, ikastetxeekin lankidetza proiektuak sortu 
etagaratzea...

3.3. Jantoki kolektiboak
 » ikastetxe eta nagusien egoitzetan (publiko zein pribatuetan) 

beste jantoki eredu bat bultzatuko da: bertako elikagai eta jaki 
ekologikoen aldeko apustua egingo da. Horretarako Guraso 
Elkarte, ikastetxe eta egoitzetako zuzendaritzekin elkarlana 
egingo da. Eredu aldaketarako beharrizanak aztertu eta 
bitartekoak jarriko dira.

 » Udal sukaldea martxan jartzeko aukera aztertuko da. 
Ikastetxe eta nagusien egoitzak hornitzeaz gain, familia 
zaurgarriei oinarrizko elikadura osasuntsua bat bermatzeko.

3.4. Ekonomia lokala
 » Udalak, herriko langabetuen eskutik, komertzio eta 

ostalaritzarentzako etxez-etxeko banaketa zerbitzua 
antolatuko du.

 » Sare sozialetan formakuntza eta trebakuntza saioak eskainiko 
dira merkatari eta ostalarientzat. Gaur egun, sare sozialak 
dira erakusleiho garrantzitsuenetarikoa.

 » Ostalari eta merkatarien foroa aktibatuko da:

 » Elkarteko kide izan zein ez, beharrizanen berri izateko 
eta laguntzeko, sektorearen neurrira diseinatutako 
politikak ezarriko dira.

 » Gazteak lehen sektorera erakartzeko estrategiak landuko dira

 » Lehen sektorea nabarmentzeko kanpainak egingo 
dira.

 » Herriko ikastetxeetan lanketa berezia egingo da, 
lankidetzan oinarrituta, ENEEKekin (Euskadiko 
Nekazaritza eta Elikadura Ekologikoaren Kontseilua, 
Juaregibarrian egoitza duena) Eskola Programa abiatuz.

 » Nekazal lurrak ekoizle gazteen esku jarriko dira. 
Horretarako alde batetik, udal lurren poltsaz erabiliko 
da; eta, bestalde, lursailen poltsa publiko-pribatu bat 
aktibatuko du Udalak. Gaur egun erabilerarik ez duten 
nekazal lurzoruen jabeekin akordioak egingo dira.

 » Ekoizleekin batera, produkzio ekologikoa aintzat hartuko 
duen ordenantza sortuko da dirulaguntza bideratzeko.

 » Amorebieta-Etxanoko ekoizleei produktuen salerosketarako 
aurrez aurreko espazioa eskainiko zaie.

3.5. Ekonomia zirkularra
 » Kontsumo eredua aldatzearen beharraz kontzientziatzeko 

kanpainak egingo dira. Murriztea, berrerabiltzea eta 
birziklatzea.

 » Auzo konposta martxan jarriko da.

 » Gaikako zabor bilketa bermatzeko edukiontziak jarriko dira.

 » Hilean behin truke azoka egingo da da.

 » Astepeko araztegian digestore anaerobiko baten balizko 
erabilera aztertuko da, lohiei etekina atera, biogasa sortu eta 
nekazaritzarako ongarria lortzeko.

4. Berdintasun erronka
4.1. Emakumeak*, LGTB kolektiboa

Politika feministek udal sail guztiak zeharkatuko dituzte, 
ezinbesteko ikuspegia delako, besteak beste, hurrengo neurriak 
hartuko dira:

 » Udalerriko enpresetan emakumeen eta transen gutxieneko 
kupoak betearaziko dira. Enpresa politika zehatzak ezarriko 
dira hori egingarri egiteko.

 » Enpresa zein erakundeetan, berdintasun legeriak exijitzen 
duena betearazi ezean, ez dira dirulaguntzak jasoko.

 » Berdintasun planak

 » Indarkeria eta abusuen kontrako protokolo eguneratuak

 » Langileria parekidetasunean formatzea

 » Herriko kirol taldeetan emakume taldeak indartuko dira, 
estereotipo ez sexistetak ardatz. Askotariko kirol eskaintza 
eta anitza sustatuko da, kirol maskulinizatuetatik haratago 
(futbola eta saskibaloia).

 » Udal berdintasun planak diseinatuko dira eta aplikazioa 
erreala izango da.

 » Protokoloak sortuko dira: eraso sexisten aurkakoa eta lesbo/
bi/gay/transfobiaren aurkakoa. Indarkeria matxista bere 
osotasunean hartzen duen protokolo sendoa diseinatuko 
da, eta bertan indarkeria mota bakoitzaren nolakotasuna 
txertatuko da.

 » Udal langileek gaiaren gaineko formazio berezitua jasoko 
dute.

 » Kontratazio publikoetan klausula sozialak ezarriko dira.

 » Udal zerbitzuak garatzerakoan eta aplikatzerakoan adierazle/
subjektu konkretuak kontuan hartuko dira: generoa, adina, 
kultura, klasea, etab.

4.1.1. Emakumeen Etxea

Mugimendu feministak egindako eskaera historiko bati men 
egitea da helburua. Eskakizun zuzenak egin dizkio Amorebieta-
Etxanoko mugimendu feministak Udalari Emakumeen* Etxea 
sortzeko. Proiektua herriak egindako eskaera bati bulkada ematea 
besterik ez da. Oro har, Udalaren baliabideak herritarren, eta 
zehazki, feministen, eskura jartzea da aterpe hori posible egiteko. 
Bideari mugimendu feministari esker ekin zaiola aitortuz, euren 
ekarpenak kontuan hartuz, baina batez ere, ardatz izanik.

Emakumeen* Etxean ordezkatuta sentitu behar diren subjektu 
politikoak honakoak dira: Emakumeak* eta LGTB kolektiboa. Izan 
ere, etxea da desberdintasuna errotik kentzeko borrokan aritzen 
diren talde eta elkarte guztiak antolatzeko esparrua, besteak beste, 
baita indarrak, sinergiak zein aliantzak sortzen dituen topagunea 
ere.

ZER DA? Emakume-elkarte askoren bilgunea da, berdintasun 
arloak bultzatutako udal-zerbitzuak hartzen ditu.

ABIAPUNTUA: Mugimendu Feministaren eskaera historikoari 
kasu egitea, eta erronkatzat hartzea etxearen eraikuntza, prozesu 
parte-hartzaile baten bidez egingo den, mugimendu feminista 
zein LGTB mugimenduarekin. Horretarako, Oñatiko erreferentzia 
hartzea.

Ez da espazio/topagune soil bat izango, edukiz betetakoa izango 
da:

 » Politika publiko feministak bultzatzeko plaza da.

Udal-zerbitzuak hartzen dituenez gero, intersekzionalitatea 
ardatz, politika feministak bultzatzeko plaza izango da. 
Hainbat baliabide diseinatu eta aplikatuko dira etxearen 
baitan. Diskriminazio zein zapalkuntza egoerak zuzentzeko 
programak, planak eta proiektuak bultzatuko dira:

 » Barne-mailako departamentuak sortuko dira horiek posible 
egiteko. Adibidez:

 » Sexu-aholkularitza zerbitzua.

 » Ahalduntzerako ikastaroak. Boteretze prozesuak.

 » Trebakuntza bereziak

 » Liburutegi feminista

 » Aisialdirako gunea …

 » Elkarte feministak parte hartzeko eta espazio propioak 
izateko eraikina.

Parte hartzeko espazioak sortu behar dira mugimendu 
feminista, emakumeen elkarte eta LGTB kolektiboaren 
mugimendurako. Erreferentziazko espazio feminista herrian 
elkarteentzako. Belaunaldiarteko harremanetarako espazioa 
posible egiteko ezinbestean behar dugu etxea, gure arteko 
polarizazioak eta kolektiboen arteko segmentazioa ekiditeko.

 » Indarkeria matxistarik gabeko bizitzak bultzatzeko programa 
zehatzak.

Espazio segurua izan behar du emakumeentzako*, baita 
sexu genero disidenteentzako ere. Horregatik, indarkeria 
matxistarik gabeko bizitzak bultzatzeko erreferentziazko 
gunea izan behar da etxea. Espazio espezializatu eta bakartu 
bat egongo da kasu horietarako, trataera berezia emaneteko, 
kasuan kasu.

 » Tratu txarrak jasan dituztenenganako zerbitzu 
espezializatuak

 » Aholkularitza juridikoa

 » Arreta psikosoziala

 » Diru-laguntzak

 » Problematika zehatzak dituzten emakumeentzako programa/
neurri zehatzak (adinekoak, etxez etxekoak, migratuak, sexu 
langileak…).

Kolektibo zaurgarrienetan begirada jarriz, eta 
intersekzionalitatea oinarri teoriko/analitiko bezala kontuan 
hartuta, erdigunean jartzeko programa bereziak egin behar 
dira kolektibo batzuen aldeko zapalkuntza eta opresioak 
gutxiagotzeko, eta euren beharrak aintzat hartzeko.

4.1.2. Kontseilu Feminista

Kontseilu Feminista parte-hartzailea izango da, eta eragile 
feministak zein LGTB kolektiboak parte hartuko dute. Horrez gain, 
erabakigunea ere izango da, botere-espazioa bilakatuz politika 
feministak diseinatzeko eta erabakitzeko. Hainbat organo sortuko 
lirateke kontseiluaren baitan, problematikak lantzeko; izan ere, ez 
gaituzte baldintza, biolentzia eta pribilegio berdinek gurutzatzen. 
Horregatik, beharrezkoa izango da kasuan kasuko trataera ematea 
gai bakoitzari.

4.1.3. Hezkidetza eta pedagogia feministak

Herri hezitzailea izateko bidean, ezinbesteko pausua da 
udalerriko ikastetxeetatik hasita hezkidetza eta pedagogia 
feministak lantzeko programak abiatzea eta indartzea, bai 
hezkuntza formalean, bai ez-formalean.

 » Indarkeria matxistaren prebentzioa ardatz, herriko 
ikastetxeetan hezkidetza eta pedagogia feministetan 
oinarritutako proiektuak garatuko dira. Ikas komunitate osoa 
kontuan hartuko da, haur eskoletatik hasi eta batxilergo zein 
lanbide heziketako zikloetaraino: bizikidetza, komunikazio 
oinarriak, sexualitatea, harreman erotikoak, lanbide 
orientazio ez sexista, maskulinitatea, autodefentsa feminista 
eta beste zenbait gai landuko dira.

Zer ulertzen dugu ikas-komunitatea esaten dugunean? 
Haurren, nerabeen eta gazteen heziketan denok daukagu lana eta 
erakuntzunkidetasuna. Kolektiboan oinarrituz, eta komunitatean 
bizitzeko asmoz,  indarrak jartzea dagokigu: Udaletik, Guraso 
Elkarteetatik, kirol taldeetatik, aisialdi espazioetatik, ikas-
geletatik…

Denok osatzen dugu hezkuntza komunitatea: Udala, irakasleak, 
familiak, aisialdi taldeak, kirol-taldeak…

4.1.4. LGTB ikerketa genealogikoa

Memoria historikoa lantzeko apustua da ikerketa genealogikoa 
egitea, transmisio kulturala ematea kolektiboaren baitan. Oro har, 
iragana etorkizunarekin zein gaurkotasunarekin elkartu eta lotzea. 
Horrela, kolektiboan, eta subjektuen artean, genealogia bat sortuko da.

Galdera batzuetatik abiatuta:

 » Ba al da Amorebieta-Etxano sexu genero disidentzientzako 
herri bizigarria eta segurua?

 » Espazio propioak dituzte? Zeintzuk dira beharrak?

Helburuak:

 » Ikusgarritasunaren bidean, herri mailan LGTB kolektiboaren 
diagnostikoa egitea, bizipenak abiapuntu, egoeraren 
azterketa egiteko.

 » Beharretatik abiatuta, behar diren zerbitzu zein programak 
martxan jartzea.

4.2. Gazteak

4.2.1. Gazte Kontseilua

Gazte Kontseilua sortuko dugu, herriko gazteen parte hartze 
instituzionala bultzatzea da asmoa, eurengan eragiten duten 
programetan ahotsa zein erabakitzeko gaitasuna izateko. Helburua 
kontseilu parte hartzailea sortzea da, eta hortaz, herriko edozein 
gaztek parte hartu ahal izatea, antolatuta egon zein ez. Gainera, 
kontseilua erabakigunea izango da  eta horrek parte hartzea 
osatuko du ezinbestean.

Garrantzitsua deritzogu udal politiketan gazte ikuspegia 
txertatzeari.

Hurrengoa landuko da, besteak beste:

 » Kultura eskaintza.

 » Aisialdirako eskaintza alternatiboak.

 » Etxebizitza politikak.

 » Liburutegiko eta Zelaietako funtzionamendu zein egitarau.

 » Etxebizitza politikak.

 » Kirol instalazioak.

 » Gazteentzako beherapenak.

 » Dirulaguntzak.

4.2.2. Etxebizitza politikak

Emantzipazioa sustatu eta bultzatzeko politikak egingo dira. 
Kolektibo zaurgarrien identifikazioa egin da eta  gazteak badira 
subjektu zaurgarri etxebizitzaren sektorean. Horregatik, etxebizitza 
politikak diseinatu behar dira Udaletik, eta etxebizitza duinak 
eskaini.

Horretarako, ezinbestean, neurri zehatz batzuk proposatuko dira:

 » Hutsik dauden etxebizitzen errolda egingo da, eta jabego 
pribatukoekin akordioak sinatuko dira, etxebizitzak baldintza 
duinetan merkaturatzeko. Horrela, eraikuntza berriak 
ekidingo dira.

 » Gazteei bideratutako etxebizitza politika zehatzak egingo 
dira. Bi egitasmotan ardaztuko dira:

 » Alokairu sozialen sustapena.

 » Etxebizitza publikoaren sustapena .

 » Cohousing eredua aztertuko da herrian.

 » Erreferentziazko esperientzia aztertuko dira, esaterako, 
Errenteriako gazte etxebizitza komunitarioa.

 » Diagnostiko bat egingo da lehenik eta behin herriko 
gazteekin, horien aukerak neurtzeko.

4.2.3. Lan merkaturatzerako politika zehatzak

Desberdinkeria sozialerako eta prekarizaziorako beste faktore 
garrantzitsu bat da lan merkatua.

 » Lan mundura txertatzeko udalerriko enpresa, erakunde, 
elkarte, administrazioaren... beharrak identifikatuko dira, 
eta gazteak laneratzeko ekintzak sustatuko dira, udalerriko 
sektore horiekin akordioak bilatuta.

4.3. Adineko pertsonak

4.3.1. Adineko Pertsonen Kontseilua

Adinekoak infantilizatzeko joera daukagu gaur egungo 
gizartean, eta euren erabakitzeko gaitasuna murriztu egiten da. 
Horregatik, eta horren kontra, Adineko Pertsonen Kontseilua 
sortuko dugu; batetik, parte hartze instituzionala bultzatuko da; 
eta bestetik, eurengan inpaktua duten programetan ahotsa izango 
dute. Helburua kontseilu parte hartzailea sortzea da, eta hortaz, 
edozeinek parte hartu ahal izatea. Horrez gain, erabakigunea 
izango da eta ezinbestean parte hartzean eragingo du.

Ondorengo neurriak proposatuko dira:

 » Adinekoentzako udalerrian dagoen eskaintza aztertuko dira.

 » Adinekoentzako udalerrian dagoen eskaintzaren gabeziak 
antzemango dira eta hobetzekoak landuko dira

4.3.2. Pentsio duin baten aldeko euskal ituna

Udalak erakunde mailako pentsio duinen aldeko aitortza bat 
egingo du eta itun sozial horrekin bat egingo du. Udal baliabideak 
adinekoen esku jarriko dira, pentsio baxuenak laguntzeko.

 » Pentsio oso baxua duten emakume alargunen kasua:

Horientzako dirulaguntzak programatuko dira (genero 
adierazlea kontuan hartuta) eta horiei zuzendutako programa 
zehatzak diseinatuko dira udal zerbitzuetako baliabideekin.

4.3.3. Egoera zaurgarrian dauden adinekoak

Egoera zaurgarrian dauden eta mugikortasun urria duten 
adinekoentzako  akonpainamendu programak sortuko dira.

 » Aintzat hartu behar dira etxez etxeko langileak eta horien 
baldintza laboralak enpresekin hitzartu, akordio duinen 
bitartez.

4.4. Etorri berriak, pertsona migranteak
Lehenik eta behin, etorri berriak eta migranteak diren 

pertsonentzako errolda erraztuko da. Errolda ezin da arazoa 
izan. Era berean, inklusioa errazte aldera, ezinbestekoa da udal 
zerbitzuak pertsona horien eskura jartzea hizkuntzak ikasten 
laguntzeko, bai haurrei, bai familiei.

4.4.1. Inklusiorako programa bereziak

Neurri konkretu batzuk proposatuko dira inklusioa modu 
horizontalean emateko:

 » Herriko elkarteei aitortza egingo zaie eta lankidetza sustatuko 
da.

 » Etorri berriei aitortza kulturala egitea, eta hortaz, espazioak 
eskaintzea Zornotzan ere kulturartekotasuna bultzatzeko. 
Aldi berean, Euskal Herriko kultura ohiturak partekatzeko 
tokia eskainiko da, eta herrialdeen arteko identifikazio 
kulturala horizontalki emango da.

 » Horretarako, erreferentziazko esperientzia da Hernaniko 
kulturartekotasun plaza feminista: feminismoaren aldeko eta 
arrazakeriaren kontrako plaza.

 » Xenofobia eta arrazakeriaren kontrako sentsibilizazio 
kanpainak egingo dira, baita protokoloak sortu ere.

 » Herritar berrientzat harrera protokoloa sortuko da:

 » Horretarako, erreferentziazko da Hernani. Familia migratuak 
datozenean, herriko erreferentziazko familia batekin 
elkartzen dute, akonpainamendua egin diezaion.

 » Lan merkaturatzea erraztuko da, baita etxebizitzarako 
sarbidea ere.

 » Eskoletan kulturartekotasuna bultzatuko da, eta adierazle 
hori eskolaratzean kontuan hartuko da.

 » San Antonioko zentroaren auzia landuko da.

 » Zer gertatzen da horrekin?

 » Zein enpresak kudeatzen du?

 » Udalerri mailan, gazteen inklusioa herrian posible izateko 

zer egin aztertuko da,  eta elkarbizitza bermatzeko bideak 
aztertuko dira.

4.5. Familia eredu anitzak, umedun familiak
Familia politikak diseinatzerako orduan, ezin dugu mugatu 

familia kontzeptua esparru erreproduktibo eta heterozentristara; 
eta, ondorioz, familia eredu horiei bakarrik bideratu politikak egin. 
Kontuan hartu behar dugu badaudela ume gabeko familiak, eta 
familia kontzeptua aipatzerakoan, beharrezkoa da bakoitzaren 
nolakotasuna aintzat hartzea. Horregatik, umedun familiak 
kontzeptua.

Familia politikak egiteko eta errealitate desberdinak kontuan 
izateko, ezinbestekoa da familien erregistro bat sortzea herrian. 
Guk finkatutako irizpideen araberakoa izango da eta bakoitzaren 
ezaugarriak kontuan hartuko dira. Bide batez, udal zerbitzuak eta 
baliabideak eskainiko dira: programak, diru-laguntzak...

4.5.1. Haurra, eskubidedun pertsona

Haurrak eskubidedun pertsonak dira. Subjektu ere badirela 
aitortzea oinarrizkoa da, eta herri programa zein zerbitzuetan 
adierazleak dira.

 » Parte hartzea sustatuko da: Subjektu gisako parte-hartzea 
bultzatuko da, oro har, aisialdian, espazioen eta zerbitzuen 
diseinuan. Aisialdi parte hartzailean inplikazioa sustatuko 
da.

 » Ikuspegi feministan hezteko programa bereziak hobetsiko 
dira: Pedagogia feministak eta hezkidetza lantzeko 
programak izango dira oinarri, hezkuntza formal eta ez 
formalean.

4.5.2. Familia eredu anitzak, umedun familiak

Familia eredu aniztasunari aitortza eginik, haurrentzako zaintza 
guneak eta espazioak sortuko dira, besteak beste, gurasotasuna 
modu aktiboan bizi ahal izateko.

 » Egoera zaurgarrian dauden familientzat dirulaguntzak 
bideratuko dira.

5. Zaintzaren erronka
Ongizatea ez dago adinekoei soilik lotuta. Ongizateak talde 

zabala ordezkatzen du: gazte, adineko, behar bereziak dituztenak, 
etorkinak…

5.1. Zaintza sare komunitarioa
Zaintza eremu pribatutik, norbanakoaren erantzukizunetik, 

komunitariora igarotzeko egitasmoak ditugu helburu: zaintza 
ekosistema komunitarioak. Pertsona ardatz izango duen eredu 
komunitario batez ari gara eta zaintza beharrizanak dituzten 
pertsonentzat komunitate eskaintzak eratuko dira.

 » Gako da autonomia murriztua duten zein laguntza behar 
duten pertsonei, ahalik eta baldintza egokienetan, bizitza 
proiektua garatzen laguntzeko baliabideak (publikoak, beste 
zerbitzuak eta komunitarioak) aztertu eta beharrizanen 
arabera antolatzea. Horretarako, mendekotasuna duten 
pertsonak etxetik edo euren ingurune hurbilenetik ahalik eta 
gertuen artatzeko premia bakoitzari egokitzen zaion aukera 
eskainiko da.

 » Zaintza eredu berri baten ernamuinak zera izan behar du: 
zaintza behar duen pertsona erdigunean jartzea, zaintza 
behar izanda ere, pertsona izaten jarraitzen baitu.

 » Pribatizaturik dauden herriko zaintza esparruak publiko 
bihurtuko ditugu apurka-apurka: etxez etxeko laguntza eta 
eguneko zaintza.

 » Udalak Amorebieta-Etxanoko egoitzen egoera ezagutu behar 
du, herritarren bizi kalitatea bermatzeko.

5.2. Bakardadea adineko pertsonetan
Adinekoen bakardadea oso larria da, eta ez dugu ahaztu behar 

zenbat jende bizi den bakardadean, gainera, ez beraiek erabakita. 
Sistematik at egoteak bakardadea dakar. Ongizate sistemaren 
oinarri soziala aldatu behar da. Inklusioa da  bidea eta ez 
integrazioa.



22

A
m

or
eb

ie
ta

-E
tx

an
ok

o 
H

er
ri

 p
ro

gr
am

a 
Za

in
tz

ar
en

 e
rr

on
ka

Maite duzun Amorebieta-Etxano

 » Herritarrokin lan egin nahi dugu; zuzenean, beraiengana 
hurbildu, entzun, jaso eta neurriak hartu. Horretarako, 
Udalak baliabideak jarriko ditu bakardade egoeran zenbat 
dauden jakiteko, errolda bat egingo da; eta kasuz kasu 
egoerak  aztertuko dira irtenbide egokiak bilatzeko.

5.3. Etxebizitza eskubidea
 » Etxebizitza eskubidea bermatzea ezinbestekoa izango da:

 » Udal etxebizitzaren parkea handituz, etxebizitza sozialak 
bihurtuko dira.

 » Bakardadeari eta behar ekonomikoei aurre egiteko hainbat 
aukera eskainiko dira, etxebizitza partekatuak, adibidez.

5.4. Gizarte Kontseilua
Herritarrok kudeatutako eta eratutako Gizarte Kontseilua sustatu 

nahi dugu. Bertan, Udalak parte hartuko du, dagokiona eskainiz: 
legeak, laguntza instituzionala.

6. Kulturaren erronka
6.1. Ixerbekoa Kulturgunea

Euskal kulturaren transmisiorako eta sustapenerako 
beharrezkoa den eraikina sortuko da. Zornotzako kultur elkarteen 
erreferentziazko gunea bihurtuko da:

 » Euskararen arnasgunea izateko.

 » Agenda kulturala bateratzeko.

 » Euskal kulturari plaza eskaintzeko.

 » Askotariko arte adierazpenak sustatzeko.

 » Proiektu kulturalen laborategi bilakatzeko.

6.2. Hezkuntza Kontseilua
Herri Proiektu Hezitzailearen lehenengo pausuak emango dira, 

hezkuntza formala, ez formala, eskolaz kanpoko ekintzak eta 
eskolen arteko kohesioa lortzeko; eta herriak izan behar duen izaera 
lortzeko.

 » Hezkuntza estrategia bateratua bultzatuko da, eta honakoak 
izango dira partaide:

 » Udala

 » Hezkuntza formala eta ez formala

 » Eragileak

 » Herri hezitzailearen ikuspegitik:

 » Herria eta hezkuntza bateraezinak dira. Kultura eta 
hizkuntza baloreen transmisioan ardatza izan behar 
dira.

 » Hezkuntza eskubidea eta ekitatea bermatuko dira.

 » Parte hartzean sakonduko da eta komunitatea 
saretuko da.

6.3. Amorebieta Etxano euskalduna

6.3.1. Euskararen Plan Estrategikoa

 » Sentsibilizazioa landuko da:

Datuen arabera, Amorebieta-Etxanon herritarren %56 
euskaldunak gara eta %18 ia euskaldunak; guztira %74k ez 
daukagu arazorik euskarazko elkarrizketetan, baina erabilera 
%21ekoa da.

Ondorioz, sentsibilizazioa landu behar da, baina ez 
euskararekiko bakarrik; oro har, munduko hizkuntzekiko 
sentsibilizazioa landu behar da. Gai hau lantzen hasi behar da 
eskoletan, umeekin; bihar-etziko gizarteak gaiaren formazio 
egokiagoa izan dezan.

 » Eskolak bakarrik ezin du:

Gazteek, eskolan, denboraren %17 inguru ematen dute 
euskararekin kontaktuan. Ezinbestekoa da hori handitzea. 
Aukera bakarra da eskola orduez kanpo dituzten jarduerak 
euskaraz bermatzea: kirola, aisialdia orokorrean, adibidez, 
dantza eta eskolak, pintura akademiak…

Horrek hizkuntzaren transmisioa eta euskara hedatzea 
ahalbidetzen du:

 » Entrenatzaileek gurasoei

 » Entrenatzaileek umeei

 » Gurasoek gurasoei

 » Umeek euren artean

Ondorioz, kirol elkarteekin eta kultura zein aisialdi arloko 
elkarteekin harreman estua izan behar dugu, eta gaia sakon 
landu behar da. Gainera, entrenatzaileei eta hezitzaileei 
euskarazko formazioa erraztuko zaie.

 » Helduentzako formazioa eta aisialdia:

Hainbat dira euskaraz oso ondo dakiten helduak eta 
harremana gaztelania hutsean dutenak. Horrez gain, 

Zelaietako ikastaroetan (yoga, mindfulness,pilates…) 
gaztelania da nagusi, eta horrelakoak harremanetarako gune  
garrantzitsuak dira. Ikastaroetan gehiago eragingo da, eta 
gutxienez, irakasleak gaitasuna izan behar du euskaraz egoki 
aritzeko.

Ondorioz, aisialdiko ikastaro gehiago emango dira euskaraz, 
eta monitoreak elebidunak izan behar dira, derrigor.

 » Arlo sozioekonomikoa:

Orain arteko kanpainak nahiko negargarriak izan dira. Izan 
ere, herritarrak enteratu ere ez dira egin.

Ondorioz, plangintza sendoa diseinatu behar da 
merkataritza arloan marka bateratua zabaltzeko, eta arlo hori 
astintzeko. Horretarako, Udalak laguntza zehatzak eskainiko 
dizkio sektoreari.

 » Euskara Batzordea / Herritarren Batzordea:

Herrian ez daukagu giza baliabide sozialik euskararen 
erabilera sustatzeko. Badira Euskaraldian laguntzen duten 
batzuk, baina ez dago egitura egonkorrik. Garrantzizkoa da 
talde sendoa eratzea, anitza eta aktiboa.

Ondorioz, herritarrez osaturiko euskara batzordea sortzea 
komeni da, proposamenak egiteko, ideiak eta ekimenak 
garatzen laguntzeko…

 » Gazteak:

Euskararen kale erabileraren neurketan gazteen arteko 
erabilera oso baxua da: %11. Ezinbestekoa da astintzea, 
horretarako, eredu izango diren gazteak behar dira, 
kolektiboan, maila berean eragiteko.

Ondorioz, bideak aztertu behar dira, gazteek haien arteko 
erabilera sustatzeko ekimenak bideratzeko, eta ekimen horiei 
baliabideak eta laguntza eskainiko zaie.

Maite duzun Amorebieta-Etxano

6.3.2. Udalaren Erabilera Plana

Hizkuntza normalizazioaren prozesuan administrazioa, eta gure 
kasuan Udala, eredu izan behar da. Euskararen erabilera sustatu 
egin behar du, zerbitzu eta lan hizkuntza izateko.

Euskara, egun, bada zerbitzu hizkuntza Udal zerbitzuetan, baina 
lan hizkuntza gisa erabilera hobetu behar da; batez ere, idatziko 
ekoizpenetan. Udala herritarrentzako eredua izan behar da, eta 
euskaraz funtzionatu behar du.

Arlo sozioekonomikoan ere eragingo du Udalak kontratazio 
publikoetan hizkuntza klausula egokiak sartuta.

Hori guztia Erabilera Planean jasota egon behar da, eta jarraipen 
zehatza egingo zaio.

6.4. Kirol anitzerako gune berria
Azken urteetan, Zornotzako biztanleria nabarmen hazi da eta 

herritarron bizi-ohiturak aldatuz joan dira. Bi faktore horien 
ondorioz, herriko sektore ezberdinetan ditugun gabeziak azaleratu 
dira. Horren erakusgarri da kirol ekipamenduen falta. 

Gaur egun hegemonikoak diren futbolaz eta saskibaloiaz aparte, 
beste hainbat kirol errotzen ari dira gure herrian. Aniztasun hori 
aberasgarria da eta kirol guztiek izan behar duten beren tokia.

Beharrei erantzun ahal izateko, ezinbestekoa da etorkizuneko 
ikuspegi estrategikoa izatea. Beraz:

 » Gure apustua kirolgune multifuntzional handi bat eraikitzea 
da, non herrian errotzen ari diren kirol ezberdinak praktikatu 
ahalko diren. 

 » Kirol-jarduerak gune batean zentralizatzeak onura ugari ditu:

 » Integrazioa eta kohesioa indartzen ditu, 
jasangarriagoa da, kostuak murrizten ditu, mantentze-
lanak errazten ditu…

 » Herriko kirol eragileekin elkarlanean eta herritarren 
beharrizanak kontuan hartuta eraikiko dugu kirolgune 
multifuntzional berria. Eta, horretarako, ezinbestekoa da 
aurrez ikerketa zorrotz bat egitea.

